
Stjórn byggðasamlags UTU - 104. fundur   
haldinn Þingborg, þriðjudaginn 14. nóvember 2023  

og hófst hann kl. 16:00 
 
 

Fundinn sátu: 
Helgi Kjartansson, Walter Fannar Kristjánsson, Björn Kristinn Pálmarsson, Jón 
Bjarnason, Haraldur Þór Jónsson, Ísleifur Jónasson og Nanna Jónsdóttir.  
 
Fundargerð ritaði:  Nanna Jónsdóttir, Skrifstofustjóri 
 
 
 
Dagskrá: 
 

1.   Húsnæðismál - 2311043 

 Framtíðarsýn og skipulag vegna Hverabrautar 6 sem áætlað er að embættið flytjist í 
1. apríl 2024. 

 

Umræður um nýtingu á skrifstofuhúsnæðinu sem verið er að byggja við Hverabraut 6 
fyrir UTU. Húsnæðið er 329,8 fm² og gert ráð fyrir 14 starfsstöðvum samkvæmt 
teikningu en mögulega má fjölga þeim til að ná sem bestri nýtingu á húsnæðinu.  
Stjórn leggur til að tvær skrifstofur verði stækkaðar úr 13,7 fm² í að minnsta kosti 14 
fm² til að opna á þann möguleika að hægt verði að koma fyrir tveimur starfstöðvum ef 
þurfa þykir. Jafnframt leggur stjórn til að lokað verði hurðaropi á milli tveggja 
skrifstofa til að auka möguleika á nýtingu á skrifstofunum m.a. með tillit til leigu. 
Bókuninni vísað til leigusala til úrvinnslu.   

 Samþykkt 

    

2.   Seyruverkefnið - 2311044 

 
Lögð fram bókun frá seyrustjórnarfundi sem haldinn var 30. október sl. þar sem 
samþykkt er að færa rekstur Seyruverkefnisins inn í byggðasamlagið Umhverfis- og 
tæknisvið Uppsveita bs. 

 

Stjórn UTU samþykkir að færa seyruverkefnið undir UTU með fyrirvara um samþykki 
aðildarsveitarfélaganna og felur skrifstofustjóra að vinna málið áfram í samstarfi við 
formann stjórnar, formann seyruverkefnisins ásamt framkvæmdar- og verkefnastjóra 
seyruverkefnisins. 

 Samþykkt 

    

3.   Fjárhagsáætlun UTU - 2310019 
 Önnur umræða um fjárhagsáætlun embættisins fyrir árið 2024. 

 

Skrifstofustjóri kynnti drög að fjárhagsáætlun embættisins fyrir árið 2024 ásamt 
þriggja ára áætlun. Við gerð hennar var stuðst við ársreikning ársins 2022, 
fjárhagsáætlun ársins 2023 auk upplýsinga úr bókhaldi embættisins fyrir fyrstu 9 
mánuði ársins 2023.  
Fjárhagsáætlunin tekur tillit til kjarasamningsbundinna launahækkana sem og 
vísitöluhækkunar launa. Gert er ráð fyrir að embættið flytjist í nýtt húsnæði innan 
Laugarvatns á öðrum ársfjórðungi 2024 og er áætlaður sérstakur kostnaður vegna 

þess 3 millj. kr. Einnig er gert ráð fyrir að ein bifreið embættisins verði endurnýjuð 
síðari hluta ársins þar sem lagðar verði út 5 millj. kr. auk söluandvirðis bifreiðarinnar 
upp í nýja bifreið.  
Sértekjur embættisins eru áætlaðar rúmar 29 millj. kr. á árinu 2024 sem er hækkun 
um 4,9% út frá niðurstöðuspá fyrir árið 2023 miða við fyrstu 9 mánuði ársins. 
Niðurstaða ársins á sértekjum embættisins ræðst af fjölda skipulagsmála sem koma 
inn fyrir skipulagsnefndina (afgreiðslugjald) ásamt fjölda lóðamála og annarra 
skipulagsmála sem klárast endanlega í ferli hverju sinni. Fjárhagsáætlun 2024 gerir 
ráð fyrir að rekstrarkostnaður embættisins hækki um 0,2% á milli ára og verði um 
221,0 millj. kr., þar af deili aðildarsveitarfélögin með sér framlögum samkvæmt 
samþykktum hlutföllum að upphæð 191,3 millj. kr. sem er mismunur á áætluðum 
rekstrarkostnaði og sértekjum embættisins. Á móti framlögum 
aðildarsveitarfélaganna til embættisins koma tekjur af byggingar- og 
framkvæmdaleyfisgjöldum sem UTU innheimtir fyrir aðildarsveitarfélögin.  
 
Stjórn samþykkir samhljóða framlagða fjárhagsáætlun byggðasamlagsins fyrir árið 
2024 og vísar henni til sveitarstjórna aðildarsveitarfélaganna til staðfestingar.  

 Samþykkt 

    

4.   Önnur mál - 2305069 
 Almennar umræður um rekstur embættisins. 

 Samþykkt að fara í launagreiningu með störf hjá embættinu í samræmi við önnur 
byggðarsamlög sem aðildarsveitarfélögin eru aðilar að. 

 Samþykkt 

    

 
 

 
 

Fleira ekki gert. Fundi slitið kl. 17:00 
 
 
_ 

Helgi Kjartansson  Walter Fannar Kristjánsson 

Björn Kristinn Pálmarsson  Jón Bjarnason 

Haraldur Þór Jónsson  Ísleifur Jónasson 

 



Undirritunarsíða

fulltrúi Grímsnes- og Grafningshrepps
Björn Kristinn Pálmarsson

fulltrúi Bláskógabyggðar
Helgi Kjartansson

fulltrúi Skeiða- og Gnúpverjahrepps
Haraldur Þór Jónsson

fulltrúi Hrunamannahrepps
Jón Bjarnason

fulltrúi Ásahrepps
Ísleifur Jónasson

fulltrúi Flóahrepps
Walter Fannar Kristjánsson

